
 
	
ᓱᓕᔪᕐᓇᖅᑐᖁᑎᒋᔭᐅᑦᓱᑎᒃ ᐊᑐᐃᓐᓇᐅᑎᑦᓯᒍᓐᓇᕆᐊᖏᑦ ᐊᑦᑕᓇᓐᖏᑦᑐᓂᒃ, ᓱᖏᖅᑑᑎᑦᓴᐅᔪᓂᒃ ᑲᔪᓯᓂᖃᑦᓯᐊᖅᑐᓂᒃ 

ᐆᒻᒪᖅᑯᑎᓂᒃ ᓄᓇᓕᓕᖏᓐᓄᑦ ᓄᓇᕗᒻᒥᐅᑦ, ᐱᖅᑯᓯᑐᖃᖅᑎᒍᑦ ᐊᓯᖏᑦᑎᒍᓪᓗ, ᖁᓪᓕᖅ ᐆᒻᒪᖅᑯᑎᓕᔨᒋᑦᑕ ᑎᒥᖁᑖ (QEC) 

ᒪᓂᒪᑎᑦᓯᒻᒪᑕ ᖃᓄᑐᐃᓐᓇᑦᓯᐊᖅ ᐱᕕᑦᓴᖃᕐᓂᐅᔪᓂᒃ ᕿᓂᖅᑐᓄᑦ ᐊᑑᑎᒍᒪᓂᕐᒥᒃ ᐱᔪᓐᓇᕐᓂᕐᒥᓂᒃ ᖃᐅᔨᒪᓂᕐᔪᐊᕐᒥᓂᓪᓗ 

ᐃᖅᑲᓇᐃᔭᒻᒪᕆᒃᑯᑦ ᑲᔪᑦᓯᐊᕐᓂᒃᑯᑦ. ᐃᕝᕕᐅᕙᓗᑉᐹ? ᐱᓕᕆᖃᑎᒌᑦᑎᓐᓄᑦ ᐃᓚᒍᑦᓯᐅᑎᒋᑦ. ᐱᕕᑐᔫᑦᓯᐊᖅᓱᑎᒃ, ᐱᓕᕆᐊᑦᓴᐃᑦ 

ᖃᓄᐃᑦᑐᑐᐃᓐᓇᐃᑦ ᑲᒪᒋᔪᒥᓇᖅᑐᑦ, ᐊᒻᒪᓗ ᐃᑲᔪᖅᓯᒍᓐᓇᕐᓂᖅ ᖃᓄᐃᓐᖏᑦᓯᐊᕐᓂᖏᓐᓄᑦ ᓄᓇᕗᒻᒥᐅᓕᒫᑦ 

ᐆᒻᒪᕆᐊᒃᑲᓐᓂᕈᑕᐅᒍᓐᓇᖅᐳᖅ ᐃᖅᑲᓇᐃᔮᓐᓅᕕᑦ − ᒫᓐᓇ ᓯᕗᓂᑦᑎᓐᓂᓪᓗ. 

ᐃᖅᑲᓇᐃᔭᖅᑎᑖᖅᑎᑦᓯᔨ ᐃᖅᑲᓇᐃᔭᖅᑎᑦᓴᖅᓯᐅᓂᕐᒧᓪᓗ ᐱᓕᕆᔨ  

ᖃᒪᓂᑦᑐᐊᖅ, ᓄᓇᕗᑦ − ᐃᖅᑲᓇᐃᔮᑉ ᓇᓗᓇᐃᔭᒃᑯᑖ QEC – 17-027 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪᓗ ᑎᒥᐅᔪᒧᑦ ᐱᕙᓪᓕᐊᔪᓕᕆᔩᑦ (HR & OD) ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑎᑦᓴᖅᓯᐅᕐᓂᕐᒥᒃ 

ᐃᖅᑲᓇᐃᔭᖅᑎᑖᖃᑦᑕᕐᓂᕐᒥᓪᓗ ᐱᔪᓐᓇᑦᓯᐊᖅᑐᓂᒃ, ᐃᓄᓂᓐᓂᒃ ᖁᓪᓕᖅ ᐆᒻᒪᖅᑯᑎᓕᕆᔩᑦ ᑎᒥᓂᖓᓐᓄᑦ ᒪᓕᓐᓂᖃᑦᓯᐊᖅᓱᑎᒃ 

ᑭᓇᒃᑯᑐᐃᓐᓇᕐᓂᒃ ᐱᔨᑦᓯᕐᓂᕐᒧᑦ ᒪᓕᒐᕐᔪᐊᕐᒥᒃ, ᒪᓕᒐᕐᓂᒃ, ᐃᓛᒃᑰᖅᑐᖅ 23 ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᓂ, ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᑕ ᐊᑐᐊᒐᖏᓐᓂᒃ ᐊᐅᓚᓂᖏᓐᓂᓪᓗ ᐊᑭᓕᖅᑐᐃᔪᓂᓪᓗ ᐱᔨᑦᓯᕐᓂᕐᒧᑦ ᑎᑭᐅᒪᔭᕆᐊᓕᓐᓂᒃ. 

ᐃᖅᑲᓇᐃᔭᖅᑐᓕᕆᔨᒃᑯᑦ ᑎᒥᐅᔪᒧᓪᓗ ᐱᕙᓪᓕᐊᔪᓕᕆᔩᑦ ᑐᑦᑕᕐᕕᐅᖅᑳᕋᔪᑦᑐᑦ ᐃᖅᑲᓇᐃᔭᖅᑎᑖᖑᑐᐃᓐᓇᕆᐊᓕᓐᓄᑦ 

ᑲᒪᒋᔭᖃᓪᓗᐊᑕᖅᓱᓂᓗ ᖁᕝᕙᖅᑎᕆᓂᕐᒥᒃ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐃᖅᑲᓇᐃᔭᕐᕕᐅᒍᒪᑦᓯᐊᕐᓂᖓᓂᒃ. 

	
ᐊᖓᔪᖅᑳᖃᕐᓗᑎᑦ ᐊᖓᔪᖅᑳᖓᓐᓂᒃ, ᐃᖅᑲᓇᐃᔭᖅᑐᓕᕆᔨᒃᑯᑦ, ᐃᖅᑲᓇᐃᔮᖅᑖᖅᑐᖅ ᓯᕗᓕᕐᓂᐊᖅᑐᖅ ᐊᓪᓚᕕᒻᒪᕆᒻᒥ 

ᐃᖅᑲᓇᐃᔭᖅᑎᓯᐅᕐᓂᕐᒧᑦ ᐊᐅᓚᓂᐅᔪᓄᑦ ᐃᑲᔪᖅᑐᐃᕙᓪᓗᓂᓗ ᖁᓪᓕᒃᑯᑦ ᐆᒻᒪᖅᑯᑎᓕᕆᓂᕐᒧᑦ ᑎᒥᖁᑖᓂᒃ ᐃᖅᑲᓇᐃᔭᖅᑎᓄᑦ 

ᐊᑕᖏᖅᑐᓂᒃ ᐃᖅᑲᓇᐃᔭᖅᑎᓯᐅᕐᓂᕐᒧᑦ. ᐃᖅᑲᓇᐃᔮᖅᑖᖅᑐᖅ ᐱᒻᒪᕆᒻᒥᒃ ᑲᒪᕙᑉᐳᖅ ᐱᕙᓪᓕᐊᑎᑦᓯᓂᕐᒥᒃ ᐱᔪᓇᑦᓯᐊᖅᑐᓂᒃ, 

ᑲᔪᓯᓂᖃᕈᓐᓇᖅᑐᓂᒃ ᐃᖅᑲᓇᐃᔭᖅᑎᓂᒃ ᑭᒡᒐᖅᑐᐃᓂᖃᖅᑐᓂᒃ.		
 
ᑎᒍᒥᐊᖅᑕᓪᓗᐊᑕᕐᓄᑦ ᐃᓚᒋᔭᐅᔪᑦ: 

 
 ᖃᐅᔨᓴᑦᓯᐊᕐᓂᖅ ᖁᓪᓕᖅ ᐆᒻᒪᖅᑐᑎᕆᔨᒃᑯᑦ ᑎᒥᖁᑖᓂ ᐃᖅᑲᓇᐃᔮᑦ ᐃᓐᓄᑦᓯᒪᒐᓗᐊᕐᒪᖔᑕ ᐱᔪᓐᓇᑦᓯᐊᖅᑐᓂᒃ 

ᑲᔪᓯᓂᖃᑦᓯᐊᖅᑐᓂᒃ ᐃᖅᑲᓇᔭᐃᖅᑎᓂᒃ; 

 ᐊᑑᑎᓂᖅ ᐃᖅᑲᓇᐃᔭᖅᑎᑖᕐᓂᕐᒧᑦ ᑐᓐᖓᕕᐅᔪᓂᒃ ᐊᑐᐊᒐᕐᓂᓪᓗ ᑭᖑᕙᐅᖅᑲᖏᑦᑐᒃᑯᑦ ᐊᑭᑐᓗᐊᓐᖏᑦᑐᒃᑯᓪᓗ; 

 ᖃᐅᔨᒪᓕᑕᐅᓂᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᐊᐅᓚᑦᓯᔨᖏᓐᓄᑦ ᐱᔾᔪᑎᖃᖅᑐᓄᑦ ᐊᐅᓚᓂᐅᒋᐊᓕᓐᓄᑦ 

ᐃᓐᓄᐃᓂᕐᒧᑦ ᐃᖅᑲᓇᐃᔮᑦᓴᓂᒃ ᐊᑑᑎᓂᕐᒥᓪᓗ ᓯᕗᓪᓕᐅᔾᔨᓂᒃᑯᑦ ᐃᖅᑲᓇᐃᔭᖅᑎᑖᕐᓂᕐᒧᑦ ᐊᑐᐊᒐᕐᒥᒃ 

ᐱᕈᖅᐸᓪᓕᐊᑎᑦᓯᒍᑕᐅᓗᓂ ᑭᒡᒐᖅᑐᐃᓂᖃᑦᓯᐊᖅᑐᓂᒃ ᓄᓇᕗᒻᒥᑦ ᐃᓄᓐᓂᑦ; 
 ᐊᑑᑎᓂᖅ ᐱᔪᓐᓇᕐᓂᐅᔪᓂᒃ ᖃᐅᔨᒪᓂᕐᒥᓪᓗ ᑭᓇᒃᑯᑐᐃᓐᓇᕐᓄᑦ ᐱᔨᑦᓯᕐᓂᒧᑦ ᒪᓕᒐᕐᔪᐊᕐᒥᒃ, QEC/GN ᐱᖁᔭᕐᔪᐊᖓᓂᒃ, 

ᐃᖅᑲᓇᐃᔭᖅᑎᑖᕐᓂᕐᒧᑦ ᐊᑐᐊᒐᕐᓂᒃ ᐊᐅᓚᓂᐅᔪᓂᓪᓗ ᐊᑐᓕᖅᑎᑕᐅᓗᑎᒃ ᑲᔪᓯᓂᖃᑦᓯᐊᖅᑐᑦ ᐃᖅᑲᓇᐃᔭᖅᑎᑖᕐᓂᕐᒧᑦ 

ᐊᐅᓚᓂᐅᔪᑦ. ᑎᑭᐅᑎᓗᑎᓪᓗ ᑐᕌᒐᖏᓐᓄᑦ ᖁᓪᓕᖅ ᐆᒻᒪᖅᑐᑎᓕᕆᔨᒃᑯᑦ ᑎᒥᖁᑖᑕ ᐃᓄᓐᓂᒃ ᐃᖅᑲᓇᐃᔭᖅᑎᖃᕐᓂᕐᒧᑦ 

ᐱᕙᒌᔭᐅᑎᖏᓐᓂᑦ;  
 ᐅᖃᐅᔾᔨᒋᐊᖅᑎᐅᕙᑦᑐᖅ ᐃᑲᔪᖅᑐᐃᔨᐅᑦᓱᓂᓗ ᖁᓪᓕᖅ ᐆᒻᒪᖅᑎᓕᕆᓂᕐᒧᑦ ᑎᒥᖁᑖᓂ ᐊᕕᑦᑐᖅᓯᒪᔪᓂᒃ 

ᐊᐅᓚᓂᕆᔭᖏᓐᓅᖓᔪᓄᑦ ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ ᐱᕈᖅᐸᓪᓕᐊᑎᑦᓯᒍᒪᓪᓗᑎᒃ ᑐᓐᖓᕕᖃᑦᓯᐊᖅᑐᒥᒃ, 

ᑭᒡᒐᖅᑐᐃᓂᖃᑦᓯᐊᕐᓗᓂ ᐃᖅᑲᓇᐃᔭᖅᑎᖃᑦᓯᐊᕈᓐᓇᕐᓗᑎᓪᓗ ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑎᓂᒃ; ᐊᒻᒪᓗ 

 ᑐᑭᓯᓯᒪᔪᖅ ᐃᖅᑲᓇᐃᔮᒥ ᐱᔭᕆᐊᓕᓐᓂᒃ ᐱᔪᓐᓇᕐᓂᐅᒋᐊᓕᓐᓂᓪᓗ ᐱᖅᑯᓯᖃᖃᑎᒌᓐᖏᑦᑐᓂ, ᐊᒥᓱᓂᒃ 

ᐃᖅᑲᓇᐃᔭᖅᑎᓕᓐᓂ ᖃᑦᓯᒐᓛᓐᓄᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂ ᐊᕕᑦᑐᖅᓯᒪᔪᓂ ᐊᐅᓚᓂᐅᔪᓄᑦ 

ᐊᓪᓚᕕᒻᒪᕆᓐᓄᓪᓗ ᐊᐅᓚᓂᖃᖅᑐᓄᑦ. 
 

ᐱᔪᓐᓇᕐᓂᐅᒋᐊᓕᓐᓄᑦ ᐱᖃᓯᐅᑎᔪᑦ: 

 ᓯᓚᑦᑐᓴᕐᕕᔾᔪᐊᕐᒥᑦ ᐃᓱᓕᔾᔪᓯᐊᖅᓯᒪᓗᓂ ᐃᖅᑲᓇᐃᔭᖅᑐᓕᕆᓂᕐᒧᑦ, ᐱᓕᕆᐊᓂᑦ ᐊᐅᓚᑦᓯᓂᕐᒧᑦ, ᐃᓄᓕᕆᓂᕐᒥᑦ 

ᐊᔾᔨᐸᓗᖓᓂᓪᓘᓐᓃᑦ;  



 
	
 ᐊᕐᕌᒎᒃ ᒪᕐᕉᒃ ᐅᖓᑖᓅᑦ ᐃᖅᑲᓇᐃᔮᖃᖃᑦᑕᖅᓯᒪᓗᓂ ᐊᑦᑐᐊᓂᖃᖅᑐᓂᒃ, ᓲᕐᓗ ᐃᖅᑲᓇᔭᖅᑎᓕᕆᓂᕐᒥᒃ 

ᐃᖅᑲᓇᐃᔭᖅᑎᓯᐅᕐᓂᕐᒥᓪᓗ, ᐃᓄᓕᕆᐊᓄᑦ ᐱᔨᑦᓯᕋᐅᑏᑦ ᑐᓴᐅᒪᖃᑦᑕᐅᑎᖃᑎᖃᕐᓃᓪᓗ ᑲᔪᓯᑎᑕᐅᖃᑦᑕᖅᓯᒪᑦᓱᑎᒃ; 

 ᑐᑭᓕᐅᕆᖃᑦᑕᖅᓯᒪᓗᓂ ᐊᐅᓚᑦᓯᖃᑦᑕᖅᓯᒪᓗᓂᓗ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖏᓐᓂᒃ ᐊᐅᓚᓂᖏᓐᓂᓪᓗ; 

 ᐸᐸᒋᐊᓕᓐᓂᒃ ᐊᐅᓚᑦᓯᖃᑦᑕᖅᓯᒪᓗᓂ ᑎᑎᖅᑲᖁᑎᓂᒃ;  

 ᐃᓕᓐᓂᐊᖅᓯᒪᓗᓂ ᐊᒻᒪᓗ/ᐅᕝᕙᓗ ᐃᖅᑲᓇᐃᔮᖃᖃᑦᑕᖅᓯᒪᓗᓂ ᐃᖅᑲᓇᐃᔮᓂᒃ ᕿᒥᕐᕈᓂᐅᔪᓂᒃ; ᐊᒻᒪᓗ 

 ᐃᓕᓐᓂᐊᖅᓯᒪᓂᖅ ᐊᑑᑎᓂᕐᓗ ᐱᐅᓯᐅᓯᔪᓄᓂᒃ ᓇᓗᓇᐃᔭᐃᔾᔪᑎᓂᒃ ᐊᐱᖅᓱᕐᓂᐅᔪᓂᒃ.  

ᐃᑲᔫᑎᓖᑦ: 

 ᐃᓕᓐᓂᖃᕐᓂᖅ ᐃᖅᑲᓇᐃᔭᖅᑐᓕᕆᔩᑦ ᑲᑎᖅᓱᐃᓯᒪᕕᖏᓐᓂᒃ, ᖃᕆᑕᐅᔭᐃᑦ ᐃᓗᓕᑦᓴᔭᖏᓐᓂᒃ ᐊᐅᓚᔾᔪᑎᖏᓐᓂᓪᓗ; 

 ᐃᓕᓐᓂᐊᖅᓯᒪᓗᓂ ᐃᖅᑲᓇᐃᔭᖅᑐᓕᕆᔨᐅᓂᕐᒥᒃ (CHRP) ᐅᕝᕙᓗ ᐃᓕᓐᓂᐊᐸᓪᓕᐊᓗᓂ; 

 ᖃᐅᔨᒪᓂᖅ ᐃᓄᐃᑦ ᐅᖃᐅᓯᖓᓐᓂᒃ, ᓄᓇᓕᓐᓂᒃ, ᐱᖅᑯᓯᕐᒥᒃ, ᓄᓇᒥᒃ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ; ᐊᒻᒪ 

 ᐅᖃᕈᓐᓇᕐᓂᖅ ᐃᓄᑦᑎᑐᑦ, ᐃᓄᐃᓐᓇᖅᑐᑦ ᐅᐃᕖᑎᑐᓪᓘᓐᓃᑦ. 

ᐃᓕᓐᓂᐊᖅᓯᒪᓂᖓ ᖃᐅᔨᒪᓂᖓᓗ ᐊᔾᔨᐸᓗᖏᓐᓂᑦ ᐃᓱᒪᒋᔭᐅᓂᐊᖅᐳᖅ.  

ᒪᓂᒪᑎᑦᓯᔪᒍᑦ ᐱᒋᐊᕈᑕᐅᒐᔭᖅᑐᓂᒃ ᑮᓇᐅᔭᑦᓵᑦᓴᓂᒃ $82,173 -�101,848 ᐊᕐᕌᒍᑕᒫᑦ, ᐃᓚᒋᐊᖅᑕᐅᒐᔭᕐᒥᑦᓱᓂ 

ᐱᓕᒻᒪᑦᓯᒪᓂᕐᒧᑦ, ᐊᒻᒪᓗ ᐃᓗᓕᖅᑐᔪᓂᒃ ᐃᑲᔫᑎᑕᓕᒃ, ᐱᖃᓯᐅᑎᑦᓱᓂ ᐅᑭᐅᖅᑕᖅᑐᒦᑦᑐᖅᓯᐅᑏᑦ $24,381 ᐊᕐᕌᒍᑕᒫᑦ.  ᑖᓐᓇ 

ᐃᖅᑲᓇᐃᔮᖅ ᐃᓚᓕᐅᑎᓯᒪᖏᑦᑐᖅ ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ. ᐃᑲᔪᖅᑕᐅᔾᔪᑎᓕᓐᓂᒃ 

ᐃᓪᓗᖃᖅᑎᑦᓯᒍᓐᓇᖅᑐᑦ.  

ᓄᓇᕗᒻᒥᐅᑉ ᐃᓄᐃᑦ ᓯᐳᓪᓕᖅᐸᐅᔾᔭᐅᓂᐊᖅᑐᑦ. ᓄᓇᕗᒻᒥᐅᑕᕐᒥᒃ ᐃᓄᒻᒥᑦ ᓇᓂᓯᔪᖃᖏᑉᐸᑦ, ᑖᓐᓇ ᐃᖅᑲᓇᐃᔮᖅ 

ᐊᕐᕌᒍᓄᑦ ᐱᖓᓱᓄᑦ ᐊᑕᓂᐊᖅᑐᖅ.  

ᑎᑎᕋᕐᓗᑎᑦ ᐃᖅᑲᓇᐃᔮᖅᑖᕋᓱᐊᕆᑦ, ᒥᑦᓯᑎᓐᓂᑦ ᐊᐅᒡᒐᓯ�ᔪᓚᐃ 25 2017 ᐅᕗᖓ: hr@qec.nu.ca ᑎᑎᖅᑲᓂᐊᕐᕕᒃᑯᓪᓘᓐᓃᑦ 

ᐅᕗᖓ: Manager, Human Resources, Qulliq Energy Corporation, P.O. Box 250, Iqaluit, NU X0A 0H0.  

ᖁᔭᓐᓇᒦᖅᑕᕗᑦ ᐃᖅᑲᓇᐃᔮᖅᑖᕋᓱᐊᖅᑐᓕᒫᑦ; ᑭᓯᐊᓂᓕ, ᓂᕈᐊᖅᑕᐃᓐᓇᐃᑦ ᐃᓱᒪᑦᓴᖅᓯᐅᕈᑕᐅᒍᒪᓪᓗᑎᒃ ᖃᓄᐃᓕᔭᐅᒐᔭᖅᑐᑦ. 


